
Rregulli 61°

Ligjet e Ahtisaarit - pasojat dhe mésimet e nxjerra nga
miratimi i ligjeve né proceduré té pérshpejtuar

Hyrje

Dokumenti Gjithépérfshirés pér Zgjidhjen e Statusit Final, ndryshe i njohur
edhe si Pako e Ahtisaarit, pérmban njé mori rekomandimesh pér Qeveriné e
Kosovés, pas shpalljes sé pavarésisé. Ndér to, edhe miratimin e ligjeve t&é
vecanta qé garantojné implementimin e dispozitave té Pakos sé Ahtisaarit
dhe ligje té shtetésisé sé Kosovés. Pavarésia e Kosovés éshté shpallur mé 17
shkurt 2008. Né Deklaratén e Pavarésisé, Kuvendi i Kosovés zotohet se do
té zbatoj¢ Pakon e Ahtisaarit. Ashtu si¢ parashihej edhe né Pakon e
Ahtisaarit, né 120 ditét e ardhshme pas shpalljes sé pavarésisé, institucionet
e Republikés sé Kosovés, me mbéshtetjen e institucioneve mbikéqyrése
ndérkombétare, aprovuan ligjet qé dalin nga Pakoja e Ahtisaarit si dhe u
miratua Kushtetuta e Republikés sé Kosovés.

Mirépo, miratimi i ligjeve nga Pakoja e Ahtisaarit dhe atyre té shtetésisé sé
Kosovés u bé né proceduré té shpejté. Publiku i gjeré nuk pati mundési té
keté qasje né draftet e kétyre ligjeve, madje as té kontribuonte me
propozime dhe komente. As veté deputetét e Kuvendit t& Kosovés nuk
kishin mundési qé té ushtronin rolin e tyre né ndryshimin apo
amendamentimin e kétyre ligjeve. Kjo ményré e hartimit dhe miratimit té
kétyre ligjeve u kritikua nga té gjitha anét, pérfshiré edhe veté deputetét e
Kuvendit té Kosovés. Kjo béri qé kéto ligje té shikohen si té imponuara.
Edhe dy vite pas miratimit té kétyre ligjeve, ende publiku i gjeré i sheh kéto
ligje si té huaja, jo korrekte dhe véshtiré t&é implementueshme.

Instituti pér Studime té Avancuara GAP, pérmes njé serie analizash dhe
debatesh, do té kthej né shqyrtim publik ligjet mé té réndésishme té Pakos
sé Ahtisaarit. Ligjet e Pakos dhe ligjet e shtetésisé sé¢ Kosovés jané
njékohésisht ligjet mé bazike té shtetit. Konceptimi i kétyre ligjeve si té
huaja dhe té imponuara éshté i démshém pér zbatimin e tyre. Né anén
tjetér, pérmes kétyre analizave do té shqyrtojmé edhe pérmbajtjen e kétyre

: Rregulli 61, éshté rregull (nen) né Rregulloren e Punés sé Kuvendit té Kosovés e cila ishte
né fugi deri mé 29 prill 2010. Ky rregull ka hyré né fuqi, sa heré gé Kuvendi | Kosovés ka
marré vendim gé té miratoj ligjet né proceduré té pérshpejtuar. Rregulli 61 hyn né fugi me
votén e 2/3 té deputetéve prezent dhe gé votojné. Rregulli 61 nénkupton suspendimin e
Rregullores sé Punés sé Kuvendit. Me Rregulloren e re té Punés sé Kuvendit té Kosovés, ky
rregull éshté ende prezent, mirépo ka ndérruar nen dhe tani ndodhet né nenin 84.

ligjeve. Sa prej kétyre ligjeve té miratuara, tani pas dy vitesh té hyrjes sé
tyre né fugqi, jané ligje té zbatueshme né praktike dhe sa prej tyre nevojitet
gé té ndryshohen? Né fund té kétij projekti GAP do té dal me
rekomandime pér institucionet vendimmarrése dhe opinionin e gjeré lidhur
me pérmbajtjen & kétyre ligjeve. GAP shpreson se analizat dhe debatet do té
arrijné dy qgéllime: 1. Institucionet vendimmarrése do té angazhohen né
drejtim té amendamentimit dhe plotésimit té ligjeve qé kané hasur né
pengesa gjaté miratimit té tyre tani e dy vite; dhe 2. Pérmes kthimit né
rishqyrtim té ligjeve qé kané nevojé pér plotésime dhe ndryshime dhe
pérmes debateve, shpresojmé se publiku i gjeré nuk do ti konceptoj kéto
ligje si té imponuare dhe té huaj.

Pakoja e Ahtisaarit

Dokumenti Gjithépérfshirés pér Zgjidhjen e Statusit Final té Kosovés, i
éshté dorézuar Sekretarit té¢ Pérgjithshém t&¢ OKB mé 14 mars 2007, kurse
anétaréve té Késhillit té Sigurimit i éshté shpérnda mé 26 mars 2007. Mé 3
prill 2007, né mbledhjen e Késhillit té¢ Sigurimit, i Dérguari Special i
Sekretarit té Pérgjithshém z.Ahtisaari i informoi anétarét e KS t&¢ OKB pér
propozimin e tij, pas procesit negociues té filluar né korrik 2006.! Pér shkak
té dallimeve té médha né géndrime né mes té anétaréve té Késhillit té
Sigurimit, sidomos pesé anétaréve té pérhershém, Pako e Ahtisaarit nuk
mori mbéshtetjen e KS.

Mirépo, ky dokument u pranua njéanshém nga Kuvendi i Kosovés né
mbledhjen e 15 prillit 2007. Po ashtu, né Deklaratén pér Shpalljen e
Pavarésisé sé Kosovés mé 17 shkurt 2008, thuhet se: “Ne pranojmé
plotésisht obligimet pér Kosovén té pérmbajtura né Planin e Ahtisaarit, dhe
mirépresim kornizén gé ai propozon pér t&é udhéhequr Kosovén né vitet né
vijim. Ne do té zbatojmé plotésisht ato obligime, pérfshiré miratimin
prioritar té legjislacionit té pérfshiré né Aneksin XII té tij, vecanérisht até qé
mbron dhe promovon té drejtat e komuniteteve dhe pjesétaréve té tyre.”

Procedurat e vecanta pér miratimin e ligjeve té
Pakos

Dy muaj para shpallje sé pavarésisé, mé 12 dhjetor 2007 Qeveria e Kosovés,
me vendimin 06/282, obligon ministrité qé té zbatojné proceduré té
vecanté, té afruar nga Zyra Ndérkombétare Civile, pér hartimin e ligjeve né
kuadér té Pakos sé Ahtisaarit dhe atyre té ndérlidhura me statusin.2 Me kété
vendim Qeveria e Kosovés suspendon procedurat e hartimit té
projektligjeve, si¢ parashihen me Rregulloren e Punés sé Qeverisé sé

! pér mé shumé informata rreth kétij procesi vizito fagen zyrtare t&€ UNOSEK (Zyra e té Dérguarit
Special t& Kombeve té Bashkuara pér Kosovén) http://www.unosek.org/unosek/en/index.html (gasja
e fundit né kété adresé mé 10 gusht 2010).

2 vendimi 06/282 i Qeverisé sé Kosovés, 12 dhjetor 2007.



http://www.unosek.org/unosek/en/index.html

Kosovés.3 Sipas propozimit té Zyrés Ndérkombétare Civile, té aprovuar nga
Qeveria e Kosovés me vendimin 06/282, pérpilimi i ligjeve té Pakos sé
Ahtisaarit dhe ligjeve té ndérlidhura me status té Kosovés duhet té ndjek
kété proceduré:

1.

Grupi Punues i Ministrisé. Grupi Punues i Ministrisé pérgatité
versionin (draftin) e paré té njé ligji. Disa ligje mund té dalin nga
ndonjé Grup apo Néngrup Punues i Grupit Strategjik pér Tranzicion
(GST) dhe mund té shkojné para nga ajo piké.

Grupi/Néngrupi Punues i GST. Duhet té thirret mbledhja e njé
Grupi apo Néngrupi Punues té Grupit Strategjik pér Tranzicion pér
té diskutuar dhe aprovuar projektligjin. Ky grup punues duhet té
pérfshijé anétaré té partive politike opozitare dhe komuniteteve
pakicé, té Ekipit Planifikues té Zyrés Civile Ndérkombétare
(EPZCN), Zyrés sé SHBA-ve né Prishting, Ekipit Planifikues té&
Bashkimit Europian (EPBE) dhe paléve té tjera té interesuara sipas
nevojés, gjé qé do té pércaktohet né konsultim me EPZCN.

Zyra Ligjore e Zyrés sé Kryeministrit. Pas aprovimit nga grupi
punues relevant i GST-s&, projektligji do té shkojé né Zyrén Ligjore
té Zyrés sé Kryeministrit.

Grupi Punues Ndérministror. Zyra Ligjore e Kryeministrit do t&é
formojé Grupin Punues Ndérministroré (GPN) qé do té
bashkékryesohet nga EPZCN. GPN do té aprovojé versionin
pérfundimtar té projektligjit.

Grupi Strategjik pér Tranzicion. Pas aprovimit nga GPN,
projektligji do té shkojé né GST té bashkékryesuar nga EPZCN. Kjo
do té jeté mundésia e fundit pér té komentuar pérmbajtjen e
projektligjit.

5.a. Zyra e Kryeministrit. Pas aprovimit nga GST, Zyra e
Kryeministrit do t'ia pércjell projektligjin EPZCN.

Kutia Pérgatitore e ZCN. Pas pranimit té projektligjit nga Zyra e
Kryeministrit, EPZCN do té konfirmojé pérmbajtjen e tij dhe do té
kalojé né Kutiné Pérgatitore. Projektligijet mund té ndryshohen
vetém me aprovimin e ZCN-sé dhe té shkojné para (né Qeveri dhe
né Kuvend) kur té pércaktojé ZCN.

Si¢ mund té shihet nga procesi i paraqitur mésipérm pér miratimin e
projektligjeve gé rrjedhin nga Pako e Ahtisaarit dhe ligjet e statusit, éshté
tentuar qé né proces, pérveg institucioneve geverisése ekzekutive, té
pérfshihen edhe institucionet ndérkombétare (si kontrollues té procesit) dhe
partité opozitare (si legjitimes té procesit).

Nenet té Rregullores sé Punés sé Qeverisé sé Kosovés.

Pas suspendimit t&é Rregullores sé Punés sé Qeverisé s¢ Kosovés, edhe
Kuvendi i Kosovés suspendoi rregulloren e tij té punés. Né seancén plenare
té 15 shkurtit 2008 Kuvendi i Kosovés mori vendim qé ti shmanget
Rregullores sé Punés, sa heré qé né shqyrtim jané ligjet e Pakos sé Ahtisaarit
dhe atyre né ndérlidhura me status. Pér kéto ligje, Kuvendi i Kosovés, né
bazé té vendimit té 15 shkurtit 2008, do té ndjek kété proceduré:

1.

Pasi qé njé apo mé shumé nga ligjet e cekura mé lart jané paragqitur
pér shqyrtim dhe veprime té Kuvendit, leximi i paré i tyre do té
béhet brenda 24 oréve nga paragqitja formale e tyre. Brenda 24 oréve,
ligjet e tilla do t& shqyrtohen nga Komisioni ad hoc, i themeluar me
géllim té ndérmarrjes sé shqyrtimit té tillé té té gjitha ligjeve té
cekura mé lart. Pa paragjykuar kontributin e kérkuar nga
komisionet kryesore, Komisioni ad hoc do ti pérmbushé
pérgjegjésité qé zakonisht u caktohen komisioneve funksionale.
Leximi i Dyté dhe i fundit, si dhe aprovimi i ligjeve do té béhen pas
rishqyrtimit nga Komisioni ad hoc dhe jo mé voné se 2 dité pas
paragqitjes formale té ligjeve né Kuvend.

Komisioni ad hoc do té pérbéhet nga 9 anétaré, duke pasur parasysh
pérfagésimin e barabarté e té gjitha komuniteteve. Pérbérja do ta
reflektojé pérfaqésimin né Kryesiné e Kuvendit.

Komisioni ad hoc do té keté pér detyré té siguroj pajtueshmériné e
brendshme té ligjeve dhe pérputhshmériné né mes té versioneve né
gjuhé té ndryshme. Propozimet pér ndryshime té natyrés
pérmbajtjesore do té ndérmerren vetém nga Komisioni ad hoc, nése
konsiderohen té nevojshme dhe até nga 2/3 e anétaréve té
Komisionit ad hoc.

Ndryshimet e propozuara dhe té aprovuara nga Komisioni ad hoc,
formalisht do té aprovohen nga Kuvendi pas kérkesés sé pérkrahur
nga shumica e anétaréve té Kuvendit. Asnjé ndryshim pérpos atyre
té prezantuara nga Komisioni ad hoc nuk do té merret né
konsiderim nga Kuvendi. Pas miratimit, ligjet do té hyjné né fuqi
pas hyrjes né fuqi té Kushtetutés dhe pas nénshkrimit nga Presidenti
i Republikés sé Kosovés.

Pas rishikimit nga Komisioni ad hoc dhe vetém sipas kérkesés, ¢cdo
grupi parlamentar do t'i lejohen 5 minuta pér komente gjaté leximit
te dyte.

Deklarata e shpenzimeve do t'i bashkéngjitet ¢do ligji té paraqitur
né Kuvend. Deklarata e tillé do té plotésohet me dorézimin formal té
Formés pér Ndikimin e Vlerésimin Financiar brenda 60 ditéve nése
éshté e mundur dhe jo mé voné se 180 dité pas miratimi té ligjit. Kjo
Deklaraté do t'i pérmbushé kérkesat e ligjit né fuqi.

Veté Pakoja e Ahtisaarit nuk parasheh procedura té vecanté pér miratimin e
kétyre ligjeve té réndésishme. Kushti i vetém sipas Pakos éshté qé kéto ligje
té miratohen gjaté periudhés 120 ditore transitore. Mirépo, Pakoja e
parasheh bashképunimin e ngushté né mes té Pérfaqésuesit Civil
Ndérkombétar dhe institucioneve vendore sa i pérket miratimit té ligjeve
me réndési.* Dhe né bazé té késaj té drejte, ZCN i ka propozuar Qeverisé sé
Kosovés procedurat pér hartimin e kétyre ligjeve dhe kjo e fundit i ka
aprovuar kéto propozime.

Dy vite pas miratimit té ligjeve - zbatimi dhe
problemet né praktike

Pas suspendimit té rregulloreve té punés té Qeverisé dhe Kuvendit, fillon
miratimi i ligjeve té para, sé pari si projektligje né Qeveri e pastaj edhe né
Kuvend. Né mes té periudhés 20 shkurt - 16 dhjetor 2008, jané miratuar
gjithsejté 49 ligje me proceduré té pérshpejtuar. Lista e ploté e ligjeve té
miratuara né kété ményré mund té gjenden né Aneksin 1 té késaj analize.5

Ligji i vetém i cili u stopua nga Kuvendi i Kosovés dhe mori kohé mé té
gjaté pér diskutime, éshté Ligji pér Festat Zyrtare té Republikés s¢ Kosovés.
Té gjitha ligjet tjera u miratuan brenda dy ditésh né té dy procedurat
leximore né Kuvend.

Shumica e ligjeve té miratuara né proceduré té pérshpejtuar, jané ligje té
cilat Kosova i miraton dhe zbaton pér heré té paré. Asnjéheré mé paré né
historiné e Kosovés, nuk ka ekzistuar ligj, marim shembull, pér: Késhill té
Sigurisé apo Agjencion té Inteligjencés, ligj pér misionet diplomatike apo
forcé té sigurisé. Andaj, zbatimi pér heré té paré né praktiké bart edhe
véshtirési shtesé pér zbatim.

Menjéheré pas miratimit té kétyre ligjeve me proceduré té pérshpejtuar, u
vuné re gabimet e para dhe véshtirésité né zbatim. Pesé muaj pas hyrjes né
fuqi té ligjeve té Pakos Ahtisaari, dy nga kéto ligje u ndryshuan.¢ Edhe me
rastin e ndryshimit té kétyre ligjeve, u pérdor procedura e nj&jté: proceduré
e pérshpejtuar, pa debat publik dhe pa pérfshirje té gjeré té shoqérisé civile.

Miratimi dhe pastaj ndryshimi i ligjeve né kété ményré, duke u thirrur né
Pakon e Ahtisaarit, éshté njé keqginterpretim i dispozitave qé realisht ceken
né kété dokument (Pako). Pako e Ahtisaarit kérkon qé brenda periudhés
120 ditéshe té tranzicionit t& miratohen ligjet e nevojshme pér zbatimin e
késaj zgjidhjeje (Pakos) dhe ligjet e shtetésisé. Mirépo né Pako nuk

* Neni 15.1.e i Pakos sé& Ahtisaarit.

> N& aneks jané pérfshiré 52 ligje, ngase kemi llogaritur edhe plotésim-ndryshimet e kétyre
ligjeve.

6 Ligji pér ndryshimin e Ligjit pér Ministriné e Forcés sé Sigurisé sé Kosovés dhe Ligji pér ndryshimin e
Ligjit pér FSK. Té dy kéto ligje u miratuan me ndryshime mé 10 néntor 2008.




gop‘onolizépoliﬂkosh

precizohet procedura e miratimit té tyre. Andaj miratimi i ligjeve né
proceduré té pérshpejtuar, dhe ndryshimi e plotésimi i tyre me té nj&jtén
proceduré, nuk ka bazé ligjore né Pako.

Ligjet e miratuara né proceduré té pérshpejtuar kané dalé me shumé
gabime elementare. N¢é kété pjesé¢ kemi pérzgjedhur disa ligje nga Pakoja e
Ahtisaarit, si shembuj té ligjeve me defekte qé duhet pérmirésuar.

1. Ligji pér Zgjedhjet e Pérgjithshme

Ligji pér Zgjedhjet e Pérgjithshme &shté ndryshuar né disa nene
pérmbajtésore, por nuk éshté zévendésuar né térési. Ky ligj éshté miratuar
né proceduré té pérshpejtuar dhe pérvec léshimeve pérmbajtésore, éshté
miratuar edhe me gabime drejtshkrimore dhe né radhitje.

Nga gjithsejté 129 nenet e tij, 39 paragrafe ndodhen fjalé dhe fjali té
shkruara me ngjyré té kuge.” Nuk jepet asnjé shpjegim se pérse kéto
paragrafe dallojné nga pjesa tjetér e ligjit. Shpjegimi mé i arsyeshém pér
kéto léshime, éshté koha e shkurtér dhe pamundésia qé pérmirésimet té
béra gjaté njé dité té shqyrtimit té projektligjit né Kuvend nuk kané mund té
pérfshihen si duhet né tekstin pérfundimtar té ligjit.

2. Ligji pér vetéqgeverisje lokale

Dy vite pas hyrjes sé tij né fuqi, Ligji pér vetéqgeverisje lokale ka hyré né
proceduré té amendamentimit. Arsyet pér amendamentimin e kétij ligji jané
té shumta, si¢ jané c¢éshtjet pér menaxhimin e pronés komunale,
bashképunimi ndérkufitar, shkarkimi i kryesuesit té¢ Kuvendit t¢ Komunés,
zgjedhja e drejtorit té administratés dhe personelit, etj. Gjaté hartimit té
draftit t&¢ ndryshuar né nivel té ekzekutivit jané konsultuar edhe disa
organizata té shoqérisé civile. E njéjta proceduré do té duhej té vazhdoj
edhe né nivel té legjislativit, ku Projektligji pér Ndryshimin dhe Plotésimin
e Ligjit pér Vetéqeverisje Lokale shqyrtohet dhe miratohet né proceduré té
rregullt dhe jo duke u thirrur né nenin 84 té Rregullores sé Punés sé
Kuvendit.

3. Ligji per Gjykatén Kushtetuese

Gijaté kontakteve me gjykatés s¢ Gjykatés Kushtetuese té Kosovés éshté véneé re se
nevojiten ndryshime né Ligjin pér Gjykatén Kushtetuese. Pikat ku nevojitet t&

ndryshohen dhe plotésohen kané té béjné me: pérzgjedhjen e anétaréve té Gjykatés
Kushtetuese, me géllim gé politika té mos mund té ndikoj né pérbérjen e Gjykatés

7 Ligji 03/L-073 pér Zgjedhjet e Pérgjithshme né Republikén e Kosovés, paragrafét: 4.3, 4.5,
10.3, 11.3, 11.4, 12.2, 15.6, 15.7, 16.2, 19.1, 22.1, 24.2, 26.4, 28.2, 28.3, 29.4, 29.9, 41.4,
41.7,42.4, 47.2, 49.12, 55.4, 61.3.¢, 67.1, 67.1.b, 74.1, 76.1, 76.4, 80.3, 89.4, 97.3, 111.3,
111.5, 111.6, 112, 115, 119.3, 119.6,

Kushtetuese. Sipas nenit 2.2 t& Ligjit pér Gjykatén Kushtetuese, ndér té tjera thuhet
se “udhéheqésit e secilit grup parlamentar té¢ Kuvendit t& Kosovés apo anétar té
Kuvendit pérfaqésues té deleguar té tyre, pérbéjné Komisionin e posagém pér
shqyrtimin e kandidatéve pér emérime né Gjykatén Kushtetuese”. Gjithashtu,
céshtje e diskutueshme né Ligjin pér Gjykatén Kushtetuese &shté shqyrtimi i
rasteve té paraqitura edhe pas térhegjes sé palés (neni 23). Tek rastet private
(individuale), pas térheqjes sé rastit, nuk ka asnjé arsye qé gjykata té vazhdoj me
shqyrtimin e ¢éshtjes. Ligji pér Gjykatén Kushtetuese nuk e parasheh fillimin e
hetimeve sipas detyrés zyrtare (ex-officio). Sipas njohésve té té drejtés kushtetuese,
né rastet kur pérfagésuesit publik shkelin Kushtetutén e Kosovés, si¢ ishte rasti i
postit té dyfishté té Presidentit Sejdiu, Gjykata do té duhej té fillonte hetime ex-
officio.

Ligje tjera qé gjithashtu kané paqartési né implementim, jané edhe Ligji pér
Agijenciné Kosovare té Privatizimit, Ligji pér Zgjedhjet Lokale, Ligji pér Policiné e
Kosovés, etj. Té gjitha kéto ligje dhe ligje tjera, si dhe ligjet qé ende nuk jané
miratuar fare, si¢ éshté ai pér Zonén Historike té Prizrenit dhe Ligji pér Hogén e
Madhe, duhet gé t& miratohen né proceduré té rregullt.

Shprehia e déemshme e shmangies nga
rregullorja e punés

Edhe mé shqetésues éshté ndryshimi dhe plotésimi i Ligjit pér Zgjedhjet e
Pérgjithshme né Republikén e Kosovés. Ligji pér Zgjedhjet e Pérgjithshme
éshté miratuar mé 21 maj 2008. Ende pa u futur né pérdorim, né prag té
zgjedhjeve té pérgjithshme té 12 dhjetori 2010, partité politike t&é
pérfagésuara né Kuvendin e Kosovés u dakorduan gé té ndryshojné Ligjin
pér Zgjedhje. Arsyet qé u dhané pér kété ndryshim ishin se, pér shkak té
parregullsive dhe paqartésive té ndodhura né zgjedhjet parlamentare té
2007, nevojitej reformimi i Komisionit Zgjedhor pér Ankesa dhe
Parashtresa, votat me kusht, etj. Té gjitha kéto ndryshime, kané mund té
pérfshihen né Ligjin pér Zgjedhjet e Pérgjithshme té miratuar mé 21 maj
2008.

Edhe me rastin e ndryshim-plotésimit té Ligjit pér Zgjedhjet e Pérgjithshme,
u aktivizua rregulli i miratimit té ligjeve me proceduré té pérshpejtuar.
Kuvendi i Kosovés u thirr né rregullin (nenin 84) té Rregullores sé Punés sé
Kuvendit té Kosovéss, sipas sé cilit “pér t'iu shmangur Rregullores,
Kuvendi vendos me dy té tretat e deputetéve té pranishém né mbledhje
plenare. Shmangia mund té béhet kur nuk bie né kundérshtim me
dispozitat e Kushtetutés sé Republikés sé Kosovés dhe me standardet
evropiane.”

Projektligji pér Ndryshimin dhe Plotésimin e Ligjit pér Zgjedhjet e
Pérgjithshme kaloi leximin e paré né Kuvend mé 28 tetor, ndérsa leximin e
dyté e kaloi njé dité mé voné - mé 29 tetor 2010. Thirrjet e shpeshta né nenin

8 Rregullorja e Punés sé Kuvendit té Kosovés, e miratuar mé 29 prill 2010.

84 té Rregullores sé Punés sé¢ Kuvendit?, jané té démshme pér proceset
demokratike ligjvénése né Kosové. Pérve¢ miratimit té Ligjeve té Pakos
Ahtisaari, thirrja né rregullin pér shmangie nga rregullorja e Punés sé
Kuvendit, éshté aktivizuar edhe né rastet pér miratimin e Buxhetit té
Kosoveés.

Rendésia e procedurave normale legjislative

Procedurat normale ligjvénése, té parapare me rregulloret e punés sé
Qeverisé dhe Kuvendit, jané procedura té domosdoshme qé duhet ndjekur.
Né njé sistem demokratik geverisés, kérkohet dhe éshté e domosdoshme qé
publiku i gjeré té marr pjesé né vendimmarrje, duke pérfshiré edhe proceset
ligivénése. Duke garantuar pjesémarrje né proceset vendimmarrése,
garantohet njé legjitimitet mé i larté dhe rrjedhimisht ligjet jané mé té
njohura dhe té pranueshme pér qytetarét.

Sipas Rregullores sé Punés sé Kuvendit t& Kosovés, nga miratimi i
projektligjit né lexim té paré né Kuvend e deri tek miratimi i tij né lexim té
dyté, nuk duhet té kalojné mé shumé se dy muaj.l? Mirépo, puna e
komisioneve parlamentare né pérgatitjen e projektligjeve pér lexim té dyté
né shumicén e rasteve merr mé shumé se 2-3 muaj kohé. Kjo vonesé né
miratimin e ligjeve né Kuvend shpeshheré éshté arsyetuar me nevojén e
komisioneve qé té angazhojné ekspertizé shtesé, brenda dhe jashté
institucioneve, gjaté amendamentimit té projektligjeve.

Nése deputetét dhe komisionet parlamentare kané nevojé pér ekspertiza
dhe konsultime mbi tre mujore pér pérgatitjen e projektligjeve pér lexim té
dyté, njé nevojé e tille edhe mé e madhe do té duhej té ekzistonte edhe pér
pérgatitien e projektligieve qé dalin nga Pakoja e Ahtisaarit. Nése qdo
projektligj i ardhur nga Qeveria né proceduré normale ka pasur nevojé pér
ndryshime dhe amandamentime né Kuvend, pérse nuk ndihet njé nevojé e
tille pér ligjet ¢ dalin nga Pakoja e Ahtisaarit.

Njé praktiké e démshme pér procesin ligjvénés, dhe sidomos pér rolin e
Kuvendit té Kosovés, éshté edhe praktika e krijimit té forumeve ligjvénése
jashté Kuvendit t& Kosovés. Njé forum i tillé i krijuar ka gené Grupi
Strategjik pér Tranzicion, apo Komisioni ad-hoc i Kuvendit t& Kosovés. Me
rastin e ndryshimit dhe plotésimit té Ligjit pér Zgjedhjet e Pérgjithshme, e
téré puna u zhvillua né kuadér té Grupit Punues pér Ndryshimin e Ligjit
pér Zgjedhjet e Pérgjithshme, gjersa nuk ju la fare hapésiré pér té kryer
punén e tij normale Komisioni Parlamentar pér Legjislacion dhe Gjyqgési.

® para miratimit té Rregullores sé Punés sé Kuvendit té Kosovés mé 29 prill, Kuvendi i Kosovés ka
aktivizuar disa heré rregullin 61 té Rregullores sé méparshme, sipas sé cilés rregull “Pér shmangiet
nga Rregullorja e punés mund té vendos Kuvendi me dy té tretat e shumicés sé deputetéve té
pranishém né Kuvend, pérveg nése kjo éshté né kundérshtim me dispozitat e Kornizés Kushtetuese”.
10 Neni 57.6 i Rregullores sé Punés sé Kuvendit t& Kosovés. Né raste t& vecanta, komisionet
parlamentare mund té kérkojné nga Kuvendi afat shtesé edhe pér njé muaj, pér ta pérgatitur
projektligjin pér lexim té dyté (Neni 57.7).

Pasi qé¢ Kuvendi i Kosovés éshté institucioni mé i larté ligjvénés, ky
institucion funksionin e tij duhet ta ushtroj edhe me rastin e hartimit,
ndryshimit dhe plotésimit té ligjeve, dhe jo vetém té votoj draftet e ligjeve
qé i servohen.

Perfundime dhe Rekomandime

Pas shpalljes sé pavarésisé sé vendit, Kosovés iu deshté qé té adoptoj ligje té
cilat asnjéheré né histori té kétij vendi nuk jané zbatuar né Kosové. Kéto
jané ligjet e shtetésisé sé Kosovés - té cilat parashihen edhe me Dokumentin
Gjithépérfshirés pér Zgjidhjen e Statusit Final té Kosovés apo si¢ njihet
“Pako e Ahtisaarit”. Ashtu si¢ thuhet edhe né Pakon e Ahtisaarit, ligjet e
shtetésisé sé Kosovés duhet té aprovohen né periudhén 120 ditore pas
hyrjes né fuqi té késaj zgjidhjeje, e qé kjo daté éshté 17 shkurti 2008 - dita e
shpalljes sé pavarésisé sé Kosovés.

Edhe pse né Pako nuk thuhet se institucionet vendore duhet té aplikojné
rregulla té vecanta pér miratimin e kétyre ligjeve, kjo éshté pikérisht ajo qé
ndodhi: institucionet vendore, ekzekutivi dhe legjislativi, suspenduan
rregulloret e tyre té punés dhe i miratuan kéto ligje pa debat dhe né
proceduré té pérshpejtuar. Pér miratimin e 49 ligjeve té Pakos sé Ahtisaarit,
Kuvendi i Kosovés u thirr né Rregullin 61 té Rregullores sé Punés sé
Kuvendit, i cili lejon suspendimin e Rregullores sé Punés sé kétij
institucioni. Pas 29 prillit 2010 kur u ndryshua Rregullorja e Punés sé
Kuvendit, sérish ky institucion i éshté shmangur Rregullores s¢ Punés, por
tani duke u thirrur né Rregullin (nenin) 84 t& Rregullores sé re t& Punés.

Miratimi i ligjeve né proceduré té pérshpejtuar, pa pasur mundési qé
publiku i gjeré por edhe deputetét e Kuvendit, t& debatojné pér to apo té
japin rekomandime pér plotésim-ndryshime, ka béré qé kéto ligje, edhe dy
vite pas miratimit té tyre, té shikohen si ligje té imponuara dhe ligje té
huaja. Pasi ligjet e dala nga Pakoja e Ahtisaarit jané ligjet mé té réndésishme
té Kosovés, ato ligje nuk guxojné gé té shihen si té imponuara dhe té huaja.
Pér mé tepér, mos gatishméria e institucioneve vendore gé té marrin
parasysh edhe opinionet e sugjerimet e shoqgérisé civile dhe ekspertéve
jashté institucioneve, ka béré qé kéto ligje té miratohen me defekte té
shumta pérmbajtésore. Dhe pér kété, menjéheré pas miratimit té tyre, disa
ligje jané futur né proceduré pér ndryshim dhe plotésim.

Edhe pse arsyetimi i institucioneve geverisése pér miratimin e ligjeve né
proceduré té pérshpejtuar ka qené koha e shkurtér 120 ditore, nuk &éshté e
pranueshme praktika e njéjté qé edhe me rastin e ndryshim-plotésimit té

kétyre ligjeve té pérdoret procedura e njéjté duke aktivizuar rregullin pér
shmangie nga Rregullorja e Punés sé Kuvendit.

Instituti pér Studime té Avancuara GAP, rekomandon gé:

¢ Kuvendi i Kosovés té mos vé asnjéheré né jeté Rregullin (nenin)
84 té Rregullores sé Punés sé Kuvendit, i cili suspendon kété
dokument. Thirrja né kété rregull duhet té béhet vetém né rastet kur
vendi éshté né gjendje té jashtézakonshme dhe kur nuk mund té
ndigen procedurat normale té ligjvénies. Madje, sipas Kushtetutés sé
Republikés sé Kosovés, edhe né situatat kur vendi gjendet né gjendje
té jashtézakonshme, ligjet pér zgjedhjet nuk mund té ndryshohen.
Ky rregull nuk duhet té aplikohet tani e tutje né rastet kur nevojitet
ndryshimi dhe plotésimi i ligjeve qé dalin nga Pako e Ahtisaarit.
Nevojitet qé procedurat pér shmangien nga Rregullorja e Punés sé
Kuvendit té qartésohen edhe mé tepér, duke amendamentuar veté
Rregulloren

e Deputetét e legjislaturés sé IV té Kuvendit té Kosovés,
respektivisht komisionet parlamentare né pérbérje té re, duhet té
organizojné dégjime publike pér ligjet e Pakos sé Ahtisaarit, té
miratuara né proceduré té pérshpejtuar. Pas dy vite e gjysmé qé
nga hyrja né fuqi e kétyre ligjeve, ka kaluar kohé e mjaftueshme qé
té béhet njé vlerésim pér nivelin e zbatimit té tyre dhe pengesat né
implementim. Andaj pérmes dégjimeve publike, komisionet
parlamentare sigurojné informata pér zbatimin e kétyre ligjeve, si
dhe kygin shogériné civile dhe ekspertét né procesin ligjvénés.

e Ligjet qé kané nevojé pér plotésime dhe ndryshime, duhet qé té
kalojné procedurat e rregullta té hartimit dhe miratimit, né
ekzekutiv dhe legjislativ. Legjislativi i vendit nuk duhet gé té lejoj
qé diskutimet dhe vendimmarrja pér kéto ligje té béhet né grupe ad-
hoc té krijuara jashté Kuvendit té Kosovés, ashtu si¢ ka ndodhur me
Projektligjin pér Ndryshimin dhe Plotésimin e Ligjit pér Zgjedhjet e
Pérgjithshme. Debatet dhe vendimmarrja duhet té béhen né kuadér
té komisioneve parlamentare.

e Zyra e Pérfaqésuesit Civil Ndérkombétar (PCN) nuk duhet té
imponoj procedura té vecanta té vendimmarrjes pér kéto ligje.
PCN, e cila ka propozuar rregullin e vecanté pér miratim té ligjeve
té Pakos, duhet té inkurajoj institucionet vendore gqé dy vite e
gjysmé pas miratimit té kétyre ligjeve procesi i diskutimeve dhe
vendimmarrjes té jeté i hapur, konform procedurave normale
ligivénése. PCN edhe mé tutje ka té drejtén qé té mbikéqyr
pérputhshmériné e kétyre ligjeve me Pakon e Ahtisaarit.

e Shogqéria civile té tregoj gatishméri, qé né njé proces té hapur
ligjvénés pér Ligjet e Pakos sé Ahtisaarit, t¢ marr pjesé né
plotésim-ndryshimin e kétyre ligjeve. Instituti GAP, do té

organizoj njé seri debatesh dhe analizash pér disa nga ligjet pjesé &
Pakos sé Ahtisaarit, si¢ jané ligji pér zgjedhjet e pérgjithshme dhe ato
lokale, ligji pér telekomunikacionin, vetégeverisje lokale, etj.

Aneks: Lligjet e miratluara me procedure te

jané:

O XN UTE RN =

=
)

12.
13.
14.

15.
16.
17.
18.
19.

20.

21.
22.
23.
24.
25.
26.

27.
28.
29.

pérshpejtuar

Ligjet e Pakos sé Ahtisaarit té cilat jané miratuar pérmes procedurés sé pérshpejtuar

. Té miratuara mé 20 shkurt 2008:

Ligji pér Ministriné e Punéve té Jashtme;

Ligji pér privilegjet dhe imunitetet diplomatike;
Ligji pér shtetésing;

Ligji pér policing;

Ligji pér inspektoratin policor;

Ligji pér dokumentet e udhétimit;

Ligji pér pérdorimin e simboleve shtetérore;
Ligji pér zonat e vecanta té mbrojtura;

Ligji pér vetégeverisjen lokale;

. Ligji pér kufijté administrativ komunal;
. Ligji pér Ministriné e Punéve té Jashtme dhe Shérbimin Diplomatik té

Kosovés;

Té miratuara mé 13 mars 2008:

Ligji pér Ministriné e Forcés sé Sigurisé sé Kosovés;

Ligji pér themelimin e Késhillit té Sigurisé sé Kosovés;

Ligji pér promovimin dhe mbrojtjen e té drejtave té komuniteteve dhe
pjesétaréve té tyre;

Ligji pér menaxhimin e financave publike dhe pérgjegijésité pér vitin 2008;
Ligji pér financat e pushtetit lokal;

Ligji pér aviacionin civil;

Ligji pér Prokuroriné Speciale;

Ligji pér kompetencat, pérzgjedhjen dhe caktimin e léndéve té gjyqtaréve
dhe prokuroréve té EULEX-it né Kosové;

Ligji pér arsimin né komunat e Kosovés

Té miratuara mé 21 maj 2008:

Ligji pér Agjenciné e Kosovés pér Inteligjencé;

Ligji pér Agjenciné Kosovare té Privatizimit;

Ligji pér menaxhimin e integruar dhe kontrollin kufitar shtetéror;
Ligji pér azil;

Ligji pér festat zyrtare;

Ligji pér zgjedhjet e pérgjithshme né Republikén e Kosovés;

Té miratuara mé 5 qershor 2008:

Ligji pér zgjedhjet lokale;

Ligji pér Bankén Qendrore té Republikés sé Kosovés;

Ligji pér themelimin e Zyrés sé Auditorit t& Pérgjithshém dhe Zyrés sé
Auditimit t& Kosovés;

30.
31.

32.
33.

34.

35.

36.

37.

38.
39.
40.

41.

42.
43.
44.
45.

46.
47.
48.
49.
50.
51.

52.

Ligji pér hekurudhat e Kosovés;
Ligji pér shpérbérjen e TMK;

Té miratuara mé 13 qershor 2008:

Ligji pér shérbimin né FSK;

Ligji pér ndryshimin e Rregullores s¢ UNMIK-ut 2006/50 pér zgjidhjen e
kérkesave lidhur me pronén e paluajtshme private, duke pérfshiré pronén
bujgésore dhe até komerciale;

Ligji pér ndryshimin e Rregullores s¢ UNMIK-ut 2005/20 pér ndryshimin e
Rregullores s¢ UNMIK-ut 2001/35 pér Fondin Pensional té Kosovés;

Ligji pér ndryshimin e Rregullores s¢ UNMIK-ut 2005/2 pér themelimin e
Komisionit t& Pavarur pér Miniera dhe Minerale;

Ligji pér ndryshimin e Rregullores s¢ UNMIK-ut 2004/49 pér veprimtarité
ofruese té shérbimeve té ujésjellésit, kanalizimit dhe mbeturinave;

Ligji pér ndryshimin e Rregullores s¢ UNMIK-ut 2003/16 pér shpalljen e
Ligjit pér Telekomunikacionin té miratuar nga Kuvendi i Kosovés;

Ligji pér ndryshimin e ligjit nr.2004/9 pér Rregullatorin e Energjis¢;

Ligji pér ndérmarrjet publike;

Ligji pér ndryshimin e Rregullores s¢ UNMIK-ut 2008/13 pér miratimin e
Buxhetit té Konsoliduar té Kosovés dhe shpenzimet e autorizuara pér
periudhén 1 janar deri mé 31 dhjetor 2008;

Té miratuara mé 10 tetor 2008:
Ligji pér pensionet e ish pjesétaréve té TMK; (10 tetor 2008)

Té miratuara mé 10 néntor 2008:

Ligji pér ndryshimin e Ligjit pér Ministriné e Forcés sé Sigurisé sé Kosovés;
Ligji pér ndryshimin e Ligjit pér FSK;

Ligji pér ndryshimin e Ligjit pér planifikim hapésinor;

Kodi doganor dhe i akcizave i Kosovés;

Té miratuara mé 16 dhjetor 2008:

Ligji pér té huaijt;

Ligji pér ndryshimin dhe plotésimin e Ligjit pér Shéndetési;

Ligji pér Gjykatén Kushtetuese té Republikés sé Kosovés;

Ligji pér pérbérjen e pérkohshme té Késhillit Gjyqgésor;

Ligji pér Shérbimin e Jashtém t&é Republikés sé Kosovés;

Ligji pér Shérbimin Konsullor t& Misioneve Diplomatike dhe Konsullore té
Republikés sé Kosovés.1!

Té miratuara mé 29 tetor 2010:
Ligji pér Ndryshimin dhe Plotésimin e Ligjit pér Zgjedhjet e Pérgjithshme.

! Pesédhjetenjé ligjet e lartcekura jané miratuar né Kuvendin e Kosovés me proceduré té
pérshpejtuar. Dy versionet e Gazetés Zyrtare té Republikés sé Kosovés, né kategoriné e “Ligjet e
Pakos Ahtisaari” kané renditur vetém 43 ligje. Shih versionin e vjetér té Gazetés Zyrtare:
http://ééé.gazetazyrtare.com/, dhe versionin e ri: http://é&é.ks-gov.net/GazetaZyrtare/LPA.aspx (té

dy nga kéto adresa sé fundmi jané vizituar mé 11 gusht 2010)

gap ‘ policybrief

INSTITUTI PER STUDIME TE AVANCUARA

Instituti pér Studime té Avancuara GAP éshté njé Think-Tank i themeluar né tetor
té 2007 né Kosové. Qéllimi kryesor i GAP-it éshté té térheq profesionisté pér té
krijuar njé ambient té zhvillimit dhe hulumtimit profesional, qé haset né
institucione té ngjashme né shtetet peréndimore. Kjo gjithashtu u ofron mundési
kosovaréve pér hulumtimin, zhvillimin dhe implementim e projekteve me géllim t&
avancimit té shoqérisé kosovare. Prioritet pér kété Institut éshté mobilizimi i
profesionistéve né adresimin e sfidave ekonomike, politike dhe sociale té vendit.
Qéllimet kryesore t& GAP-it jané té mbush zbrazétité né mes té qeverisé dhe
qytetaréve, si dhe té mbushé zbrazétité né mes té problemeve dhe zgjidhjeve.

Instituti pér Studime té Avancuara GAP pérkrahet nga:

C ) |Rockefeller OPEN SOCIETY INSTITUTE

Philanthropy for an Interdependent World 74 & Soros Foundations Network

Kjo analizé dhe té analizat né seriné e Ligjeve té Pakos sé Ahtisaarit
mbéshteten nga:

National Endowment

for Democracy
Supporting freedom around the world

